
Ed. 414. Frumvarp til laga
um heilsuhæli fyrir drykkjumenn.

(Eftir 2. umr. í Ed.).

1. gr.
Ríkið skal taka við rekstri hressingarheimilisins í Kumbaravogi, enda renni 

eignir heimilisins endurgjaldslaust í rikissjóð. Skal heimilið rekið sem heilsuhæli 
íyrir drykkjumenn á kostnað ríkissjóðs undir yfirstjórn þess ráðherra, sem fer ineð 
heilbrigðismál. Rikisstjórninni er heimilt að ákveða, að hælið skuli flutt og rekið á 
þeim stað, er hún telur henta, og skal greiða úr ríkissjóði þann kostnað, sem af því 
leiðir.

2. gr.
Sérstök stjórnarnefnd, sem stórstúka Islands velur, skal hafa með höndum rekst- 

ur hælisins, ráða forstöðumann, lækni og annað starfsfólk með samþykki ráðherra.

3. gr.
Engan má taka til dvalar á hælinu nema eftir ákvörðun læknis þess. Ef læknir 

samþykkir, er heimilt að taka til dvalar á hælinu:
1. Þann, sem dæmdur er til hælisvistar, sbr. 65. gr. laga nr. 19 1940.
2. Þann, sem sækir um dvöl sjálfur eða lögráðamaður hans fyrir hans hönd, ef

sjálfur er hann ósjálfráða. Taka skal fram í umsókn, hversu lengi aðili skuld-
bindist til að dvelja á hælinu, og að hann undirgangist að hlita reglum hælisins
á meðan.

4. gr.
Um dvalartíma þess á hælinu, sem þangað er tekinn skv. 1. tölul. 3. gr., fer svo 

sem segir i 65. gr. Iaga nr. 19 1940.
Sá, sem á háelið er tekinn skv. 2. tölul. 3. gr., skal dvelja á hælinu svo lengi sem 

læknir þess ákveður, þó aldrei lengur en hann samkv. umsókn er skuldbundinn til, 
nema samþykki hans eða lögráðamanns hans komi að nýju til.

Nú fer vistmaður heimildarlaust af hælinu eða gerir tilraun til þess, og er þá rétt 
að þröngva honum, eftir alvikum með lögregluvaldi, til hælisvistar svo lengi sem í 
1. og 2. mgr. segir.

5. gr.
Vinnuskylda skal fylgja hælisvist eftir þvi, sem læknir hælisins segir fyrir um.
Ráðherra setur í reglugerð nánari ákvæði um rekstur hælisins, inntökuskilyrði, 

hegðun vistmanna og skyldur.
6. gr.

Hver sá, sem gefur eða veitir vistmanni áfengi eða aðstoðar vistmann við r^- 
vegun áfengis, skal sæta sektum.

7. gr.
Lög þessi öðlast þegar gildi.


